
Bambai na tudeistaim deibin abum padi langa det taun
gulum Keina deya langa det kantri gulum Gelali, dumaiji
dubala sambodi garra merrit. Wal det mami blanga Jisas
bin deya langa det padi, en Jisas en im wekinmen olabat
bin deya du, dumaji deibin wandim olabat blanga go

deya langa det padi.

Bambai na ol detlot pipul langa det padi bin binijimap
ola wain, en det mami blanga Jisas bin go langa im, en
imbin dalim im, “Dei nomo garram wain na.” Wal
nomeda Jisas bin tok lagijat, bat stil im mami bin go
langa detlot wekinmen blanga det padi, en imbin dalim
olabat, “Yumob garra dum wanim im dalim yumob
blanga dum.”




Wal Jisas bin dalim detlot wekinmen
blanga det padi, “Yumob bilimap woda
langa detlot wodadram.” En deibin duwit

langa im, en deibin bilimap detlot
wodadram ful.

En afta Jisas bin dalim olabat, “Yumob
gajim sambala woda brom detlot
wodadram, en yumob deigim det woda
langa det boswan blanga dijan padi.”

Wal detlot wekinmen bin gajim, en deibin
deigim langa det boswan, en wen det
boswan bin teistim, imbin teistim wain,
dumaji Jisas bin meigim det woda meigim
miselp wain, en det wain bin brabli

gudwan wain du.

Wal detlot wekinmen hubin bilimap det woda bin sabi
brom weya det wain bin kaman. Bat det boswan blanga
det padi nomo bin sabi.




Imbin reken det men hu garra merrit bin balyim det
wain, en imbin jingat langa det men, en imbin dalim im,
“Wen enibodi abum padi, im
oldel gibit ola pipul det
gudwan wain basdam, en
afta wen ola pipul bin
dringgimbat detmatj, im }
gibit olabat det odinri SN

wain. Bat yubin ey ~——
gibit melabat

gudwan wain \ N

basdam, en afta \

yubin gibit

melabat

gudwan — ’

Wal lagijat na deya langa det taun gulum Keina langa
Gelali, Jisas bin dum det feswan P
speshal klebabala ting, en
deya na imbin shoum
miselp im brabli haibala,
en detlot wekinmen
blanga im bin bilib langa




Brom deya Jisas bin go langa det
kemp blanga det wekinmen blanga
Im neim Pida, en imbin luk det gajin
blanga Pida bin brabli sikwan.




Det bodi blanga det olgamen bin barnbarn nomo lilbit,
en Jisas bin tatjim det olgamen garram im bingga, en
det siknis bin gowel, en streidawei det olgamen bin

gidap, en imbin gibit olabat daga.




Afta na wen det san bin godan, deibin bringimap ola
sikbala pipul langa Jisas, en deibin bringimap ol detlot

pipul hubin abum _
nogudwan dibuldibul | | | T~

insaid langa olabat du.
Ebribodi brom det taun
bin ol majurrumap - 0 7

. .. en Jisas bin meigim ol detlot sikbala pipul gudbala.
Imbin deigidawel olkain siknis brom olabat, en imbin
andimwel ol detlot nogudbala dibuldibul brom insaid
langa olabat du, en Jisas nomo bin larram detlot
dibuldibul blanga tok enijing, dumaji deibin sabi hu im.

Ol detlot pipul na bin wandi tatjim Jisas, dumaji imbin
abum pawa blanga meigim olabat gudbala.

Wal Jisas bin insaid langa det haus dalimbat detlot pipul
det gudnyus, en fobala men bin kaman deya langa det

kemp. Deibin garrimap wanbala leimbala men garram
iIm swelg.

Bat dei nomo bin go gulijap langa .i.
Jisas, dumaji detlot pipul bin ..
jadimap det haus, en detlot .‘
fobala men bin lafta galimap .‘

ontop langa det haus, . .. .
e \\.




.. . en deibin deigimat det ruf rait .i. V/’/

ontop langa Jisas weya imbin ..

jandap, en wen deibin binij .‘

deigimatbat det ruf, deibin .‘

pudumdan det leimbala men .~~
\

garram det sweig.

Wal wen Jisas bin luk olabat, imbin sabi deibin bilib
langa im brabli, en imbin tok
langa det leimbala men, ENAVAVZ
“Main fren, ai larramgo
yu fri brom det
nogudbalawel

blanga yu.” “Ai dalim

yu. Yu gidap en gajim
yu sweig en gobek
langa yu kemp.”




Brom deya Jisas bin gowin langa det bout blanga go

najasaid langa Leik Gelali, en ola
wekinmen blanga im bin go
garram im du.

Bambai na Jisas bin silip, en wen imbin stil silip,
strongbala win bin kaman langa det

woda, en imbin gulijap meigim det

bout draun, en detlot wekinmen

bin go en weikimap Jisas,

“Bos! Yu seibum melabat!

Wi garra dai nal!” . /.

Wal Jisas bin dalim detlot wekinmen, “Wotfo yumob
nomo bilib langa mi?” Afta na Jisas bin gidap, en imbin
dalim det strongbala win en bigbala weib blanga stap,
en streidawel det win en weib bin stap, en ebrijing bin
jidan kwaitbala na. Wal detlot

wekinmen bin hatjamp, en

deibin bradin du, en  Sesel Wl Y

N\
deibin askim miselp, \\ //
“Wotkain men dijan? f\,

Imbin dalim win en

weib blanga stap, en det win
en weib bin duwit langa im!”




God bin laigim ebribodi detmatj, en
Imbin jandim im ronwan san blanga dali
blanga olabat, wulijim ebribodi hu bilib
langa im garra abum det olagijawan
laif en nomo dai. En mi na det
San blanga im.

| 40

m



Romans 3:23
En ebribodi garra ol yusum det wanwel blanga jidan raitwel
langa God, dumaji ebribodi bin dum nogudbala ting, en
nobodi jidan hau God wandim olabat blanga jidan.

Romans 6:23 .

Yumob sabi na? Wen enibodi bulurrum det nogudbalawei, }—
det nogudbalawei pelyim im jis laiga wekinmen. Bat det pei }—
oldei meigim im dai. Bat wen enibodi bulurrum Jisas Krais, |—
God oldei gibit im det olagijawan laif friwan thru —
Jisas Krais det Bos blanga wi. —

Hibrus 9:27 B
Yu si? Ebribodi garra dai wantaim, en afta '
God garra jadjim olabat.




Ifishans 2:8,9 —

Wal God bin seibum yumob wen yumob bin bilib langa

Jisas Krais dumaji imbin abum det brabli kainbala fiing [

blanga yumob. Im nomo bin seibum yumob dumaji yumob [

bin gudbala, en im nomo bin seibum yumob dumaji yumob
bin dum gudbala ting. Imbin seibum yumob dumaiji imbin

wandi seibum yumob imselp, en dumaji imbin seibum
yumob lagijat, wal nobodi kaan reken miselp na.

Romans 10:9,10
En if enibodi jandap lida langa ola pipul en tok, “Jisas Krais
Im Bos,” en if im bilib langa im hat brabliwei God bin |
meigim Jisas Krais gidap laibala brom dedbala, wal God |—
garra seibum im, dumaji wen enibodi bilib langa Jisas
Krais, God meigim im jidan raitwei langa im, en im —
seibum im dumaji im tok, “Jisas Krais im Bos.”




Jon 3:16,17
“God bin laigim ebribodi detmatj, en imbin jandim im
ronwan san blanga dai blanga olabat, wulijim ebribodi hu
bilib langa im garra abum det olagijawan laif en nomo dai.
En mi na det San blanga im. En im nomo bin jandim mi
langa dijan wel blanga pudum bleim langa pipul. Imbin _
jandim mi langa dijan wel blanga seibum pipul.

Fes Jon 5:11-13 —

Wal iya na det wed blanga God. Im tok God bin gibit wi det —

olagijawan laif, en im San na det olagijawan laif. En enibodi |[—

hu garram im San garram det olagijawan laif. En detlot [

pipul hu nomo garram im San nomo garram det olagijawan
laif. Wal aibin raidimbat dijan leda langa yumob pipul hu

bilib langa Jisas Krais det San blanga God, en aibin
raidimbat dijan leda blanga meigim yumob sabi
brabliwei yumob garram det olagijawan laif.

